
COLMEIRO, Jos¢ (2017): Peripherial Visions / Global Sounds.: from Galicia to the World. Liver-

pool: Liverpool University Press, 332 pp.

Peripherial Visions / Global Sounds: from Ga-
licia to the World supon un novo traballo do
profesor José Colmeiro, que ostenta a Catedra
Prince of Asturias na University of Auckland,
en Nova Celandia. Ainda que Colmeiro abar-
ca diferentes lifias de investigacion, entre as
que destacan a novela policiaca, a obra de
Manuel Vazquez Montalban, a memoria e os
estudos posnacionais no ambito da Peninsula
Ibérica, na tultima década profundou bastante
nos estudos galegos. Proba desa gran labor de
investigacion ¢é o presente volume, dedicado a
internacionalizacion da cultura galega, dende
distintos ambitos.

Este traballo € continuacion directa de Ga-
leg@s sen fronteiras (2013), unha obra na que
Colmeiro conversaba con algunhas das prin-
cipais figuras da cultura galega actual. Na in-
troducion, sinala o progresivo cambio de pa-
radigma que estamos a vivir nos ultimos anos,
produto dos diferentes procesos de globaliza-
cion. Deste xeito, reflexiona sobre a difumina-
cion dos centros e a progresiva maior relevan-
cia das periferias. Galicia ¢, obviamente, unha
destas periferias, tanto no sentido xeografico
como no simbolico.

Colmeiro aborda a investigacion dende
a perspectiva dos estudos culturais, xa que
pretende analizar o impacto internacional de
diferentes disciplinas nas que o selo galego
conseguiu un elevado prestixio. O enfoque ¢
maioritariamente posnacional, xa que, como
Colmeiro explica, teorias de corte mais estru-
turalistas, como as de Rutherford ou Gonzale-
z-Millan —que parten das teorias dos polisis-
temas de Even-Zohar—, son insuficientes para
analizar a cultura galega. Do mesmo xeito e
pola mesma razon, o autor evita o emprego
do criterio filoloxico, baseado unicamente na
lingua, pois algunhas das obras estudadas non
utilizan o galego ou ben mesturan diferentes
linguas. Entre as teorias nas que Colmeiro se

apoia, hai que destacar as aportacions de Hoo-
per, Romero, Miguélez-Carballeira ¢ Moure,
entre outras.

O autor fai fincapé na unicidade do caso
galego e compara unha situaciéon similar con
outras nacions sen Estado e con lingua propia,
como Euskadi e Cataluiia, territorios que expe-
rimentaron procesos parecidos de opresion da
cultura autdctona. Porén, sorprende que non se
tefia en conta a situacion de Canarias, que, se
ben ¢ certo que non posue unha lingua propia,
si que representa non so a periferia, senén a
ultraperiferia respecto ao resto do territorio es-
tatal, e tivo un pasado marcado pola conquista
e colonizacion das illas. Entendemos que por
extension e obxectivos, xa que o estudo se
centra en Galicia, non hai espazo para a com-
paracion das diferentes culturas nacionais que
compofien Espaia, pero esperamos que poida
ser materia dun préximo traballo.

O autor desenvolve os conceptos de “de-
territorialization” e “depheripheralization”:
o primeiro “tends to reflect the shifting of
spatial relations with the globalization of the
economy, politics, and culture, triggered by
technological developments of digital infor-
mation and virtuality and the new currents of
global capitalism under the forms of neolibe-
ralism and neocolonialism” (p. 68); o segundo
permite revisar as concepcions tradicionais de
centro e periferia e ademais atender aquelas
producions e dinamicas culturais que se pro-
ducen nas marxes. A partir deste marco teori-
co, comeza a analise de diversos feitos cultu-
rais desenvoltos en Galicia e que tefien unha
proxeccion universal. Un dos primeiros casos
estudados ¢ o do Camifio de Santiago, a pere-
grinacion que a partir de 1993 tivo unha for-
mulacion baseada na consolidacién como mar-
ca, para tentar atraer turistas. Isto incidiu no
urbanismo de Santiago de Compostela, como
ben atende Colmeiro, xa que dos peregrinos se

pasou aos turistas e a cidade responde agora a
idea dun parque tematico. A Cidade da Cultura,
a obra faradnica ideada polo entdn presidente
da Xunta de Galicia, Manuel Fraga Iribarne, &
fiel reflexo desta nocion de simulacro.

Os dous seguintes bloques céntranse no ci-
nema € na musica, respectivamente. En canto
ao cinema galego, Colmeiro comeza incidindo
na sua invisibilizacion, pois sinala que neste
caso o centro esta claramente ocupado pola in-
dustria hollywoodiense. De feito, afirma que o
cinema espafiol tamén sofre esta invisibiliza-
cion, pero moito mais acentuada no caso gale-
go, xa que esta na periferia da periferia. Antes
de abordar casos concretos, o autor reflexiona
sobre a polémica de se existe un cinema ver-
dadeiramente galego, nunha arte colectiva e
na que cada vez mais se tende a4 coproducion
entre institucions de diferentes paises. Por es-
ta razon, e refugando o criterio filoloxico, es-
colle o termo “cinema feito en Galicia” en vez
de “cinema galego”, xa que representa moito
mellor os procesos que tefien lugar.

Nas seguintes paxinas analizanse as condi-
ciéns do cinema en Galicia, un sistema moi de-
pendente, como gran parte do cinema espafiol,
das subvencions das institucions publicas, o
que provoca que o tipo de cinema xerado sexa
conservador. Colmeiro contintia co gran éxito
da animacién en Galicia, un boom que come-
zou con El bosque animado (2001), de Dygra
Films, e que permitiu a producion doutros fil-
mes que recibiron o favor do publico e da criti-
ca, como Arrugas (2011) e O apdstolo (2012).
Foéra da animacion, destaca o “Novo Cinema
Galego”, unha corrente que fomentou a crea-
cion de peliculas en Galicia. Sempre Xonxa
(1989), Urxa (1989) e Continental (1990) fo-
ron filmes que contribuiron de xeito decisivo
a difusion do cinema feito en Galicia. Outros
mais recentes que tamén tiveron gran éxito fo-
ron Pradolongo (2008), Vikingland (2011) e
Arraianos (2012), tres obras distintas pero que
reflicten a tradicion da cultura galega dende o
século XXI.

Chano Pifieiro, Oliver Laxe, Ignacio Vilar
e Xavier Villaverde son algins dos directo-
res cuxa obra Colmeiro aborda no seu estudo
e que foi proxectada en diferentes festivais.
Tamén fai fincapé na relevancia da Television
de Galicia na consolidacion dos proxectos au-
diovisuais, debido ao apoio institucional ao
cinema e 4 creacion de diferentes programas e
series de television. Ainda que pola extension

do traballo o autor non pode centrarse en de-
masia en determinadas obras, si que convén ter
en conta o auxe das series e a calidade das pro-
ducions galegas, o que permite que moitas de-
las sexan exportadas a outros paises. Un caso
que permite ilustrar a relevancia deste fenome-
no pode ser O sabor das margaridas (2018),
serie moi recente —posterior 4 publicacion do
libro— cuxos dereitos de difusioén foron adqui-
ridos por Netflix, o xigante das plataformas de
entretemento en lifia.

7

No ultimo bloque, o dedicado 4 musica,
Colmeiro comeza co estudo e a reivindicacion
da movida galega, que tivo moita menos re-
percusion nos medios que a madrilefia, preci-
samente por esa situacion periférica. O autor
tamén fai fincapé na importancia dalgunhas
figuras como Bibiano ou Os Resentidos, que
empregaron o galego no rock e en cuxas le-
tras pode verse o “Galician nationalism alig-
ned itself in solidarity with other post-colonial
emancipating projects” (p. 223). Outro grupo
fundamental da movida galega, que posibilitou
a creacion dun Vigo contracultural, foi Sinies-
tro Total, banda que serviu de ponte entre os
movementos galego e madrilefio.

A irrupcion da movida foi o xerme para a
aparicion mais tarde do rock bravu, termo que
apareceu en 1993 para denominar & corrente
musical que mesturaba o rock co folclore ga-
lego. Colmeiro estuda con atencion este mo-
vemento que creou o seu propio manifesto e
que reivindicaba o rural, a natureza. Entre os
artistas que o autor analiza, destacan Xurxo
Souto e Os Diplomaticos de Monte Alto. Re-
salta o compromiso politico do movemento e a
relacion con outras artes, especialmente audio-
visuais e literarias.

O bravu tivo un relevante impacto na so-
ciedade da €poca e iso posibilitou a creacion
da Revista bravu e a vinculacion co programa
Xabarin Club da TVG, un programa infantil
encargado de normalizar a lingua galega en-
tre 0s mais pequenos e que contou coas ilus-
tracions de artistas braviis, como Miguelanxo
Prado, e coa musica de moitos dos grupos
aglutinados baixo a denominacion bravu.

Colmeiro tamén analiza a relevancia da
musica folclorica a través de distintas institu-
ciéns e movementos, como a Escola de Gai-
tas de Ortigueira ou o0 Movemento Popular da
Cancion Galega. Recolle o impacto das prin-
cipais bandas que reivindican o folclore gale-
go, como Milladoiro e, especialmente, Luar na

Lubre. Tamén destaca o grupo internacional
The Chieftains, que colaboraron na difusion da
cultura galega a partir das raices compartidas
na musica celta. Sen dubida, Carlos Nunez ¢
un dos maiores expoiientes da musica galega
no mundo, xa que parte do popular, tanto en
canto aos instrumentos empregados como ao
tipo de composicion, pero sen renunciar a in-
novacion a través da mestura con outras tradi-
cions musicais.

Como peche, o autor aborda brevemente
algunhas das bandas e artistas mais destaca-
dos nos ultimos anos, como Ataque Escampe
e Sés. Sera interesante analizar como estes no-
vos artistas evolucionan musicalmente tras os
éxitos acadados, xa que a lingua galega na que
cantan non foi impedimento para encher con-
certos fora de Galicia.

En definitiva, este volume ¢ o resultado de
anos de reflexion e analise da cultura galega
dende o exterior, talvez dende unha posicion
privilexiada para contemplar dun xeito mais
completo e sen prexuizos a expansion da mar-
ca Galicia polo mundo. Colmeiro, apoiado
polas teorias posnacionais e por enfoques mo-
dernos, aborda en profundidade o cinema ¢ a
musica galegas, mais tamén o Camifio de San-
tiago e outros sectores clave como o da moda.
Podemos suxerirlle ao autor que en proximos

estudos tefia en conta tamén o deporte, onde os
equipos e os atletas galegos estan tendo unha
gran relevancia a nivel nacional ¢ mesmo in-
ternacional. Dende o fatbol, onde o Deportivo
e o Celta loitan pola hexemonia en Galicia coa
sua tradicional rivalidade e con repercusion
nas competicions europeas —sen esquecer os
titulos deportivistas— ¢ o baloncesto, coa pre-
senza do Monbus Obradoiro e o Cafés Can-
delas Breogan na ACB, até deportistas como
Javier Gomez Noya, Ana Peleteiro, David Cal
ou Cristian Toro, por mencionar alglins, que
conseguiron medallas nas stias competicions.

As escasas erratas que se atopan ao longo
do texto non restan nada de valor ao exemplar
traballo desenvolto nas stas 332 paxinas. Os
casos estudados demostran que a cultura ga-
lega leva décadas de internacionalizacion sen
perder as suas raices locais. A tese defendida
por Colmeiro sobre a desperiferializacion das
culturas situadas nas marxes, debido tamén a
difuminacion dos centros, comprobase ao lon-
go desta excelente obra critica, que desexamos
que tefa continuacion en forma de novos arti-
gos e volumes.

